
, Nna le bagwera ba ka

re nale papadiye re
ratago go e bapala.

o~

“Thaba e a swa. Kitima, kitimal
Kukh'umlilo kwezontaba.
Baleka, baleka!”

Bjale ka letsatsi le lengwe go be go na le
mollo wa nnete thabeng. E be e le mollo o
kotsi kudu ka fao o bego o ka swa le go swa.

Meago ye megolo ya kgale,
e swele, dipuku di swele,
mehlare le bjang di swele.
Helikoptara e saseditse
mollo ka meetse gomme
borasetimamollo ba bogale ba
tima ka mathopo a bona.

Gomme batho ba ile ba kitima. Ba tSere dipuku
tSa bona le mekotla ba tshabela
musi le dikgabo tsa mollo.

Dikgabo tsa mafelelo, di timile ka morago
ga matsatsi a mararo.

Borasetimamollo ba ile ba kgona go khutsa.

Mesekamo ya thaba e be e le ye meso. Ge re
sepela thabeng, re be re bona fela maswika le
dithokgwa tsa go swa.

Re be re nyamile kudu.







Go fihlela ka letsatsi le lengwe ...
bohubedunyana bo tsupuloga mo bosong.

“Lebelela, lebelela. Ke eng sela?”

Bohubedunyana bo
ile bja gola, bja
gola go fihlela <
bo fetoga dilili
tSa mollo tse
dibotse, tse ditelele,
( tSe dibotse ka pele, tse di
hubedu, tsa maloba tSa go

lekelela.

Gomme gwa tSwelela maloba a mahubedu,
a magolo a tsupuloga botalalerateng bjalo
ka dibolkheno. Di be di lebelelega bjalo
ka ditshupu tSe di hubedu tSe dikoto tSa
meetlwa ye mesorolane-ka-godimo le
diphethale tSe dihubedu, tSe dikgolo.

Marontho a matalamorogo a ile a mela
gohle thabeng, a fetola boso go
ba mabjang a matalamorogo le
dithokgwa tse dinnyane.

Le diwatsonia tse

ditelele tSa mmala

wa namune le ®
bopinki.

Ka pelana dimela tse re feditsego
mengwaga re sa di bone di ile tSa
tlala thabeng.






Thaba e tletSe bophelo bjo bofsa!

